
Annotatsiya: Ushbu magolada zamonaviy boshlang‘ich ta'lim sharoitida oila va
maktab o‘rtasidagi o‘zaro munosabatlarni modellashtirish hagida bir necha tavsiyalar
berib o‘tilgan. A’zolar o‘rtasidagi munosabatlarning xarakteriga ko‘ra oila turlariga
misol va izoh berilgan.

O‘zbekiston mustaqilligining dastlabki kunlaridanog jamiyat hayotida milliy
gadriyatlarni tiklash va ular asosida barkamol avlodni voyaga yetkazish davlat
siyosatining ustuvor yo‘nalishiga ko‘tarildi. O°‘zbekiston Respublikasining
Konstitusiyasida “Oila jamiyatning asosiy bo‘g‘inidir hamda jamiyat va davlat
muhofazasida turish huquqgiga ega” deb ta’kidlanishi bilan birga ota-onalar 0z
farzandlarini voyaga yetganlariga gadar bogish va tarbiyalashga, voyaga yetgan,
mehnatga layoqatli farzandlar oz ota-onalari hagida g‘amxo‘rlik gilishga majbur
ekanliklari ko‘rsatilgan.

Darhagiqat, oilada bolalarni ma’naviy-axlogiy tarbiyalash kelajagimiz garovidir.
Shuning uchun ham bolalarda yoshligidanoq milliy urf-odatlar, udumlar, an’analar va
axlogiy madaniyati haqidagi tushunchalarni shakllantirish, oilaga bog‘liq. Bolaning
pok va sof sadogat, ma’naviy jihatdan yuksak bo‘lib o‘sishi, oilaga, oilaning
mustahkam, tinch va totuvligiga bog‘lig. Chunki, unda tarbiyalanayotgan yosh avlod
ham ma’naviy jihatdan yetuk, sog‘lom, mustaqil fikrli komil inson bo‘lib voyaga
yetadi. Albatta bolaning ma’naviy-axlogiy tarbiyasi oila totuvligi, uning davomiyligi
oila a’zolarining ruhiyatiga o‘zligini ganchalik darajada anglaganligida, o‘z mustaqil
fikriga, dunyoqgarashiga, chinakam insoniy fazilatlarga ega bo‘lgandagina to‘laligicha
ta’minlanadi.

A’zolar o‘rtasidagi munosabatlarning xarakteriga ko‘ra oila turlari:

Quyidagi 1.P.Podlasoy tomonidan oila a’zolari o‘rtasidagi munosabatlarning
xarakteriga ko ‘ra turlarga ajratilgan oilalarning tavsifi keltiriladi:

1 Bolalar hurmat gilinadigan oilalar. Bunday oilalarda bolalarga hurmat bilan
yondashiladi, ularga mehr-muhabbat ko‘rsatiladi. Ota-onalar farzandlarning faoliyati
bilan gizigadilar, muammolari to‘g‘risida ma’lumotga ega bo‘ladilar. Bolalarning
fikrlarini hurmat gilgan holda hayotiy masalalarni hal qilishda amaliy yordam
ko‘rsatishga urinadilar. Farzandlarning gizigishlari rivojlantiriladi. Bu farzandlarning
tarbiyasi uchun ham muhim ahamiyatga ega. Bu kabi oilalarda bolalar tashabbuskor,

mustaqil, ahil, inog bo‘lib voyaga etadilar, o‘zlarini baxtli his gilishadi. Ota-onalar

ham, bolalar ham oila a’zolarining o‘zaro mulogotidan qonigadilar. Oiladagi

shaxslararo munosabatlarda a’zolarning umumiy axloqiy qiyofalari aks etadi.

Tartiblilik, ochiqglik, o‘zaro ishonch, munosabatlardagi o°‘zaro tenglik bu turdagi oila

a’zolari uchun xos bo‘lgan asosiy ma’naviy-axloqgiy sifatlar sanaladi.

2. Rahmdil oilalar. Ota-onalar va farzandlar o‘rtasidagi munosabatlar o‘rtacha
darajada ijobiylik kasb etadi. Biroq, oila a’zolari o°‘rtasida ota-onalar ham, bolalar ham
o ‘tmaydigan anig masofa mavjud. Bolalar oilada 0°z o‘rnilarni bilishadi, otaonasiga
itoat etishadi. Bolalarga nima zarurligini ota-onalarning o‘zlari hal giladi. Farzandlar
gapga qulog soladigan, g‘amxo‘r, ahil, inoq bo‘lib voyaga etishadi, birog, kamdan kam
holatda tashabbuskor bo‘lishadi. Ular ba’zan o‘z fikriga ega bo‘lmaydi, boshgalarga
tobe bo‘lib goladi. Ota-onalar farzandlarning gizigish va ehtiyojlaridan xabardor
bo‘lishadi. Shu bilan birga farzandlar o‘zlarining muammolarini ota-onalari bilan
muhokama qilishadi. Bu turdagi oilalarda namoyon bo‘ladigan salbiy holat - ota-
onalar tomonidan farzandlar rivojlanish dinamikasining hisobga olmaganligi sanaladi.
Shu sababli ota-onalarning oz farzandlariga yanada ko ‘proq g ‘amxo‘rlik ko‘rsatishlari
talab etiladi.

3. Igtisodiy yo‘nalgan oilalar. Bu kabi oilalarda asosiy e’tibor oilaning iqtisodiy
ta’minlanganligiga qaratiladi. Bolalar yoshligidanoq hayotga amaliy (pragmatik)
yondashishga, barcha narsadan o°‘zlari uchun qulaylik yaratishga o°‘rgatiladi.
Farzandlar yaxshi o‘gishga da’vat etiladi, birog, asosiy magsad - oliy ta’lim
muassasasiga kirishdangina iborat bo‘lib goladi. Ota-ona va bolalarning ma’naviy
dunyosi gashshog. Oilaviy munosabatlarda bolalarning gizigishlari hisobga olinmaydi,
fagat “foydali” tashabbuslari gqo‘llab-quvvatlanadi. Buni garchi to‘liq ma’noda
Ijtimoiylashish deb atab bo‘lmasa-da, bolalar tengdoshlariga nisbatan ertaroq “voyaga
etadilar”. Ota-onalar bolalarning giziqish va ehtiyojlarini anglashga intiladi. Farzandlar
ham buni tushunishsa-da, biroq, ba’zan ota-onalarning bu boradagi harakatlarini gabul
gilisha olmaydi. Buning asosiy sababi - ota-onalarning pedagogik madaniyati
nihoyatda past ekanligi bilan belgilanadi.

4. Adovatli oilalar. Farzandlar uchun oila - ular yogtirmaydigan maskan.
Otaonalar o‘z farzandlariga ishonmaydi, ularga nisbatan ishonchsizlik bildiriladi.
Bolalar tez-tez jismonan jazolanadi. Farzandlar bir-birlari bilan ahil emas, shu bilan
birga ota-onalariga yomon munosabatda bo‘lishadi. Oilada farzandlar o‘zaro hamda
tengdoshlari bilan hamjihat bo‘la olishmaydi. Ta’lim muassasasiga nisbatan salbiy
munosabat shakllangan. Qolaversa, farzandlarning ba’zan oiladan qochib Kketish
holatlari ham kuzatiladi. Oila a’zolari o‘rtasidagi munosabatlar shunday mexanizmga
asoslangan: farzandlarning xulg-atvori, hayotiy garashlari oilada ziddiyatlarning kelib
chigishiga sabab bo‘ladi, munosabatlar jarayonida hamisha ota-onalar hag bo‘ladi.

528



RAQAMLASHTIRISH SHAROITIDA UZLUKSIZ TA’LIMNI SIFAT VA SAMARADORLIGINI OSHIRISH: MUAMMO

VA YECHIMLARI mavzusidagi Respublika ilmiy-amaliy konferensiya
Buning sababi - ota-onalarning hayotiy tajribaga egaliklari, yosh xususiyatlariga ko ‘ra
farzandlar tomonidan ota-onalarning oila rivojidagi o‘rni, rolining to‘g‘ri baholay
olinmasligi hisoblanadi. Ota-onalar ko‘p holatlarda farzandlarning hulg-atvoridan
asosli ravishda xafa bo‘lishadi. Birog, aynan shu holat, bir tomondan, farzandlarning
o‘gishlariga ziyon etkazsa, ikkinchi tomondan, ularning amoral xulg-atvorga ega
bo‘lishlariga sabab bo‘ladi. Ushbu vaziyatlardan chigish uchun ota-onalar
farzandlarining xulg-atvor motivlarini etarli darajada anglashga urinishlari, ular
tomonidan ko ‘rsatilayotgan vaj (bahona) va dalillariga alohida e’tibor garatishlari talab
etiladi.

5. Antisotsial oilalar. Bu turdagi oilaning farzandlari uchun oila - bolalar uchun
ularni kutmaydigan, sevmaydigan kishilar istiqgomat giluvchi boshpana sanaladi. Ota-
onalar amoral hayot tarzini o‘zlashtirib olishgan. Ular o‘zaro ziddiyatlarga borishadi,
0‘zaro munosabatlarda bir-birlariga hamda bolalarga po‘pisa qilishadi, spirtli
ichimliklar iste’mol qgilishadi. Mazkur oilalar tomonidan bolalarga ko“rsatiladigan har
ganday ta’sir salbiy xususiyatga ega. Bunday oilalarda yashayotgan bolalar ko‘p
holatlarda davlat garamog‘iga olinadi. Ijtimoiy pedagogika sohasida uzoq yillar
davomida bir gator tadgiqotlar olib borgan M.A.Galaguzova ijtimoiy holati nugtai
nazardan oilalarning quyidagi turlarini ajratib ko ‘rsatish taklifini ilgari surgan.

Oilada mehr-muhabbatning ustuvorligi bolada ma’naviy-axlogiy tarbiyalashning
asosini tashkil etadi. Biroq oila, 0‘z mazmun-mohiyatiga ko‘ra har bir farzand uchun
0°‘ziga xos xarakterli xususiyatlarga ega. Bunda o‘zaro hurmat va qattiq tartib, oila
a’zolarining o‘z burchlari, bir-biriga nisbatan ezgulik, mehr-oqibat, yaxshi va munosib
tarzda yashash, oilasining, garindosh-urug‘lari va yaqgin odamlarining, go‘shnilarining
omon-esonligi to‘g‘risida g‘amxo‘rlik gilish bolani ma’naviy-axlogiy tarbiyalashda
muhim o‘rin tutadi.

Oila hayotini tarbiyaviy jihatdan to‘g‘ri tashkil gilish uchun o‘gituvchilar, keng
jamoatchilik pedagogika fani orgali aholiga ko‘maklashishi, ota-onalarga tarbiyaviy
bilim berish tizimini ishlab chigishlari lozim. Pedagog olimlar tadgigotlarida
isbotlanganidek, oilaviy tarbiyaga doir ishlar quyidagi sharoitlarda bajarilsa, tarbiya
samaradorligi yanada oshadi:

1 Ta’lim muassasasi 0°zining barcha ta’sirlari majmuini oilaviy tarbiya
jarayoniga izchil yo‘naltirsa.

2. O‘qgituvchilar jamoasi oila bilan o‘zaro hamkorligi davrida o‘zlarining etik-
pedagogik tarbiyaviy talablarini to‘g‘ri tashkil etsa.

3. Ta’lim barcha bo‘limlari va ishlab chigarish muassasalari va korxonalar
hamkorlikda tashkilotchi ota-onalarni tarbiyaviy jarayonga uyushtirsalar.

4. O‘gituvchilar tomonidan oilaviy tarbiyaga rahbarlikni o‘quvchilar ta’lim
muassasasiga kelmasidan oldin boshlasalar va bu ish ularning barcha o‘quv yillarida
davom ettirilsa.

Tarbiyaviy madaniyatning samaradorligini oshirishda ota-onalar majlisi muhim
ahamiyat kasb etadi. O‘gituvchilar ota-onalar majlisiga puxta tayyorgarlik ko‘rishlari
lozim bo‘ladi.

Ota-onalar bilan olib boriladigan ishlar:

Ota-onalar bilan o‘tkaziladigan suhbatlar. Suhbatlar yakka va umumiy tarzda olib
boriladi. Ik suhbat chog‘ida o‘quvchilarni ma’naviy-axlogiy jihatdan tarbiyasilash,
ularda ma’naviy-axlogiy madaniyat unsurlarini qgaror toptirish muvaffagiyatini
ta’minlash kafolati bo‘lgan ota-onalar va farzandlarning ijtimoiy onglilik hamda faollik
darajasini aniglashga yordam beruvchi anketa so‘rovlarini o‘tkazish mumkin.
So‘rovnomalar ikki turda bo‘lib, ulardan birinchisi har bir o‘quvchining umumiy
portretini tasvirlovchi, diagnostik tavsifga ega, ikkinchi turdagi so‘rovnoma esa ota-
onalarning ijtimoiy tarbiyasini yo‘lga qo‘yish, farzandlar ma’naviy madaniyatini
shakllantirishga nisbatan ularning shaxsiy munosabatlarini aniglashga xizmat giluvchi
so‘rovnomalardir.

Muntazam olib boriladigan ota-onalar bilan o‘tkaziladigan yig‘ilishlar maktab va
oila o‘rtasidagi munosabatlarni yaxshilash va izchil ishlarni olib borish vositasi bo‘lib
xizmat qgiladi. Hozirgi jadal jarayonda moliyaviy sharoitni ijobiylashtirish magsadida
oila boshi hisoblanmish otalarning maktablardan uzoglashishi, bu borada fagat
o‘quvchi onasi yoki yaqin garindoshlarining alogadorligi biz yechmoqchi bo‘lgan
muammoning yechimini giyinlashtiradi. Har oylik o‘quvchining o‘zlashtirish darajasi,
xulg-atvori hagidagi ma’lumotlar ota-onalar bilan tahlil gilinishi zarur. Doimiy o‘sib
borish yo aksincha o‘zlashtirishning pasayishi ko‘rsatilib, uni yaxshilash va yaxshi
natijalarni davomiylashtirish ishlari olib borilishi kerak.

